
Pandeli Majko – Qytetar Nderi i Rahovecit

Në Ditën e Çlirimit të Rahovecit, Kryetari Latifi i propozon Kuvendit

Komunal shpalljen e ish-Kryeministrit Pandeli Majko qytetar nderi i 

Rahovecit. Anëtarët e Kuvendit e miratuan njëzëri propozimin për

dekoratën “Qytetar nderi”.
Duke qenë faktor unifikues në një periudhë të trazuar, Pandeli Majko

dha kontribut real për të bashkuar faktorin shqiptar, duke shmangur 

edhe situata konflikti ndërshqiptar, që mund t’i kishin kushtuar rëndë 
kauzës së çlirimit të Kosovës. 

Pas dëbimit masiv të shqiptarëve nga trojet e lashta stërgjyshore, kriza 

humanitare e Kosovës mori një kthesë vendimtare pozitive, pas 

deklaratës së Pandeli Majkos, se Shqipëria mund të presë çdo të dëbuar 

nga Kosova.

Ka dhe një fakt, që përbën anën e shkëlqyer të shtetit shqiptar dhe të 

qeverisë së asaj kohe. Kryeministri Pandeli Majko dhe të gjithë ministrat 

e tij kanë nënshkruar një dokument sekret në qeveri, ku ushtria 

shqiptare merrte përsipër zyrtarisht furnizimin e UÇK-së me armë. 



Komuna e Rahovecit i jep dekoratën “Ukshin Hoti” Bislim Elshanit

Dekorata në 81-vjetorin e lindjes, 

i jepet veprimtarit të shquar

atdhetar, Bislim Elshanit, i 

burgosur politik për pikëpamjet

dhe angazhimin e vendosur e tij të

pandalshëm për zgjidhjen e 

çështjes sonë kombëtare, njeri i 

nderuar dhe bashkëpunëtor i afërt

i profesor Ukshin Hotit, i

angazhuar plotësisht në Lubjanë, 

në revistat: Alternativa, Republika

dhe Demokracia Autentike, si dhe i 

përkushtuar në përgatitjen dhe

botimin e veprave të Ukshin Hotit, 

si: “Filozofia Politike e Çështjes

Shqiptare”, “Bisedë përmes

hekurash” (letërkëmbim me Ismail 

Kadarenë). Bislim Elshani ka qenë

edhe redaktor i “Zërit të Kosovës”.

14 Qershori – Dita e Çlirimit të Rahovecit

Me aktivitete të shumta, u 

shënua Dita e Çlirimit të 

Rahovecit.

Për nder të kësaj dite, u bë 

vendosja e flamujve 

kombëtar dhe shtetëror, u 

bënë përurime pllakash 

përkujtimore.

U bënë nderime në 

varrezat e dëshmorëve dhe 

u mbajt Seanca Solemne 

ku dhe u dekorua ish-

kryeministri Pandeli Majko.


